
Beynəlxalq Qadınlar Gününün 100-cü ildönümündə qadınların dünya miqyasında 

önəmli uğurlar əldə etməsini etiraf etmək vacibdir. Bu sahədəki irəliləyişə 

baxmayaraq, genişmiqyaslı bərabərsizlik hələ də qalmaqdadır. Qadınların iqtisadi 

inkişaf və tərəqqi, sosial tərəqqi, sülh və yaxşı idarəetməyə verə biləcəyi töhfə hələ 

də bir çox yerlərdə istifadə olunmamış qalır. Gender əsaslı zorakılıq nəinki ayrı-

ayrı qız və qadınlar, ailələr, icmaların həyatını dağıdır, həm də dünyanı kəskin 

ehtiyac duyduğu qadın istedadından məhrum edir.  

 

Dünya əhalisi Beynəlxalq Qadınlar Gününü qeyd etdiyi zaman, dövlət katibi  

Hillari Klinton Birinci Xanım Mişel Obama ilə Vaşinqtonda dünyanın hər yerindən 

olan 10 laureata “Cəsurluğu görə” beynəlxalq qadın mükafatını təqdimetmə 

mərasiminə qatılacaq. Laureatlar öz ölkələrində korrupsiya və ədalətsizlik 

əleyhinə, eləcə də insan haqları, yaxşı idarəetmə və iqtisadi imkanlar uğrunda 

mübarizə aparan qadınları təmsil edirlər. Onlar dəyişiklik təmsilçiləridir. 

Laureatlar yoxsulluq, ayrıseçkilik və zorakılıqla mübarizə aparmaqla nəinki qadın 

və qızların haqları uğrunda mübarizə aparmış, həm də bizim hamımızı 

ruhlandırmışlar.        

 

Biz daha dinc, çiçəklənən və ədalətli dünya qurmaq istəyiriksə, biz bəşər əhalisinin 

yarısını diqqətdən kənarda qoya bilmərik. Qadınlar cəmiyyətin bütün 

səviyyələrində cəlb olunmasalar, biz ətraf mühit, təhlükəsizlik, inkişaf və sairə ilə 

bağlı çətinlikləri həll edə bilmərik.  

 

ABŞ qadınların rolunun artıtırlması işinə sadiqdir, yalnız ona görə yox ki, bu doğru 

addımdır, həm də ona görə ki, bu ağıllı addımdır. Qadınlar tərəqqi edəndə ölkələr 

tərəqqi edir. Çoxsaylı araşdırmalar göstərir ki, qadınlara qoyulan sərmayələr 

yoxsulluğun azadlılması və inkişafın artırılması ilə qarşılıqlı əlaqəlidir.  Qızların 

maarfiləndirlməsi onların və ailələrinin gələcəyi üçün nəhəng müsbət nəticələrə 

gətirib çıxaran ən səmərəli inkişaf sərmayəsidir.  

 

Xanımım Zeyno və mən qadınların rolunun artırılmasının önəmini anlayırıq.  Biz 7 

mart tarixində bir qrup azərbaycanlı sahibkar qadınlarla görüş keçirdik və 

Azərbaycanda qadınların üzləşdiyi çətinliklər və mövcud imklanlar barədə 

müzakirələr apardıq. Bu bizim bütün sektor və bölgələrdən olan azərbaycanlı 

qadınlarla qurmağı nəzərdə tutduğumuz davamlı dialoqun birincisidir. Biz 

Azərbaycan vətəndaşları, hökuməti, qeyri-hökumət təşkilatları və beynəlxalq 



tərəfdaşlarla birgə çalışaraq, azərbaycanlı tərəfdaşlarımızla birgə qadınlara yönəlik 

fəaliyyətin inkişaf etdirilməsi üçün ata biləcəyimiz addımları müəyyənləşdirməyə 

çalışırıq ki, Azərbaycan öz qadın vətəndaşlarının istedad və potensialından tam 

bəhrələnə bilsin.   

 

Qadınlıarın iştirakını məhdudlaşdırmaq və onların potensialından istifadə etməmək 

qadınları və dünyamızı məhdudlaşdırır. Bizim qadınların istedad, təcrübə və 

liderliyinə kəskin ehtiyacımız var. Bu gün biz qadınların töhfələrini qeyd edirik. 

Onlar hər yerdə fərqlilik yaradırlar. Çoxları bunu böyük cəsarət və çox vaxt böyük 

şəxsi risk bahasına edir. Onlar dünyanı yaxşılığa doğru dəyişir. Bu gün biz bütün 

cəsur qadınları salamlayırıq.    

 

 


